
Ed. 414. Frumvarp til laga [207. mál]
um breyting á lögum nr. 69 frá 1962,um tekjustofna sveitarfélaga.

Flm.: Jón Þorsteinsson.

1. gr.
1. Á eftir b-Iið 30. gr. laganna komi nýr liður (liðatalan breytist i samræmi við

það), svo hljóðandi:
ÞÓ má leggja útsvar á einstaklinga og félög i öðrum sveitarfélögum en þar

sem þeir eiga lögheimili eða aðalstarfsemi þeirra fer fram, ef aðili hefur þar
útibú, rekur þar verzlun, iðnað, fiskverkun eða síldarsöltun. A hverjum stað má
þó aðeins leggja á þær eignir, sem þar eru, og þær tekjur, sem þaðan eru fengnar.

2. Niður falli j-Iiður sömu lagagreinar (liðatalan breytist i samræmi við það).

2. gr.
Lög þessi öðlast þegar gildi.

Greinargerð.
Hinn 16. april 1962 voru samþykkt á Alþingi lög um tekjustofna sveitarfélaga,

er leystu af hólmi útsvarslögin frá 1945ásamt síðari breytingum á þeim lögum. Með
lögunum um tekjustofna sveitarfélaga voru lögfest mörg nýmæli og ýmsar róttækar
breytingar gerðar frá eldri reglum. ÞÓ að löggjöf þessi í heild væri til mikilla bóta,
var ekki við því að búast, að öll nýmæli laganna fengju staðizt til frambúðar.

Nú hefur reynslan leitt í ljós, að reglur laganna um það, að ekki megi leggja
tekju- og eignaútsvör á félög og einstaklinga, sem atvinnurekstur stunda, nema í
einu sveitarfélagi, eru mjög óheppilegar og hafa leitt af sér margs konar misrétti.
En samkvæmt lögunum skal leggja á einstakling aðeins þar, sem hann á lögheimili,
en á félag skal einvörðungu leggja þar, sem aðalstarfsemi þess fer fram. Þegar
einstaklingur eða félag rekur atvinnu í fleiri sveitarfélögum en einu, er nauðsyn-
legt, að heimild sé fyrir hendi til þess, að viðkomandi sveitarfélög geti lagt tekju-
og eignaútsvar á atvinnureksturinn. Frumvarp þetta miðar að þvi að bæta úr þessum
annmarka með þvi að taka upp í grundvallaratriðum, en þó í einfaldara formi en
áður, reglur útsvarslaganna gömlu á þessu sviði.

A fulltrúaráðsfundi kaupstaðanna á Vestur-, Norður- og Austurlandi, sem hald-
inn var á Húsavík dagana 17.-19. sept. s. L, var m. a. samþykkt eftirfarandi áskorun
til Alþingis:

"Að félög og fyrirtæki verði útsvarsskyld á þeim stöðum, sem starfsemi þeirra
fer fram (30. gr. h-líð verði breytt og 30. gr. j-liður felldur niður). Vekur fundurinn
athygli á því, að á þessu ári eru sum stærstu fyrirtæki í aðildarkaupstöðunum út-
svarslögð að öllu leyti í Reykjavík."

Frumvarp þetta miðar að því að verða við framangreindum óskum fulltrúa-
fundar kaupstaðanna á Vestur-, Norður- og Austurlandi.


